Kouman pou Anpeche Moustik ki Koze Maladi Deng lan Pwopaje

Enfòmasyon jeneral sou Aedes aegypti
• Byenke gen plis pase 40 espès moustik nan peyi Pòto Riko, se sèlman youn nan moustik sa yo, ki se moustik ou jwenn nan kay, yo rele Aedes aegypti, ki ka transmèt maladi deng lan.
• Moustik ki transmèt maladi deng lan ponn ze l yo sou pati andedan veso ki plen dlo ki nan kay la ak sou teras la.
• Ze yo kouve lè yo anba anpil dlo. Ze yo ka siviv pandan dè mwa.
• Moustik femèl yo ponn douzèn ze jiska 5 fwa pandan tout peryòd vi yo.
• Sik lavi moustik la, depi lè l te nan estad ze pou l pase nan estad lava, krisalid, epi pou l rive nan estad adilt, pran 8 jou e se nan dlo sa fèt. Moustik adilt yo viv pandan yon mwa.
• Moustik adilt yo « anjeneral » repoze yo andedan kay nan kote ki fè nwa (tankou nan plaka, anba kabann, dèyè rido); se sèl moustik femèl yo ki mòde moun.
• Moustik ki transmèt maladi deng lan ka vole plizyè santèn mèt pou l chèche veso ki plen dlo, yon kote pou l ponn ze l yo.
• Si gen detwa moustik nan chak kay, sa ka lakòz yon gwo epidemi maladi deng.
• Moustik ki transmèt maladi deng lan pa ponn ze nan rigòl, nan drennaj, nan kannal, nan teren ki inonde, nan rivyè oswa nan lak; vide klò nan kote sa yo pa sèvi anyen. Klò mete bèt ak bagay k ap viv nan dlo yo andanje.
Veso ki pi ba yo se veso ou jwenn byen souvan kote ze devlope an moustik adilt ki transmèt maladi deng lan:

Sa moun plen dlo
• Dwoum ak sitèn dlo, bokit 5 galon, ti bokit, plant ki nan dlo, fontèn dekoratif, kontè dlo ki kase, veso pou zannimo bwè dlo, pisin pòtab (ki pa sèvi), plant nan po ak baz yo, tank septik ki louvri oswa ki pa sele, oswa tank septik ki pa gen til vantilasyon pou tiyo.
Sa ki plen ak dlo lapli.
• Kawoutchou, boutèy, kaswòl ak chodyè, ekipman menaje ki kase (twalèt, lavabo, frijidè, machin alave) moun jete.
• Bagay moun kite deyò tankou poubèl fatra, bak penti, prela, bokit 5 galon ak kouvèti yo, jwèt ak glasyè.
• Bato ak lòt veyikil ki ka kenbe dlo lapli.
Kontwòl lava ak krisalid pou evite yo devlope an moustik adilt:

• Jete, vire bouch anba, vide oswa konsève anba tèt kay la nenpòt veso ki ka akimile dlo lapli.
• Toujou mete yon kouvèti byen fèmen sou veso ou itilize pou kenbe dlo (tankou bokit, dwoum).
• Verifye pa gen okenn lava oswa krisalid nan dlo ou konsève a (vide veso a, lave andedan veso yo avèk yon bwòs pou retire ze yo, rense yo epi kouvri yo).
• Toujou kite dlo a koule nan fontèn, nan lak atifisyèl oswa nan kannal dlo. Mete pwason (pwason dlo dous, beta) nan fontèn dekoratif ki toujou plen dlo.
• Vide fontèn dekoratif ki pa p sèvi yo.
• Netwaye veso zannimo bwè dlo ladan yo chak jou, epi asire ou retire tout ze ki ka ladan yo.
• Mande Konpayi Dlo a pou l ranplase kontè dlo ki kase yo.
• Repare tank septik ki kase yo epi kouvri tiyo vantilasyon yo avèk trèy an metal.
• Kouvri bato ak veyikil yo avèk prela pou pwoteje yo kont lapli e pou dlo pa akimile ladan yo.

• Toujou fè antretyen pisin yo epi toujou mete klò ladan yo kòmsadwa. Vide pisin plastik yo lè yo pa p sèvi.
Kontwole Moustik

• Sèvi ak til sou pòt ak nan fenèt yo.
• Itilize ensektisid sou teras yo, tankou Permethrin (pestisid ak pwodwi pou repouse ensèk) ak Allethrin (bouji ak fannal). Mete chemiz manch long, pantalon long, chosèt ak soulye ki fèmen pou anpeche moustik yo mòde w sitou lè solèy fin kouche ak anvan solèy la leve.
• Itilize pwodwi ki repouse ensèk yo ki gen DEET (N, N-diethyl-m-toluamide) oswa Picaridin sou rad ou ak sou pati po w ki pa kouvri ak rad. Suiv enstriksyon fabrikan an bay yo ak rekòmandasyon CDC yo. (www.cdc.gov)

